
	1. ֆինանսների նախարարություն

	Ձեր 31.01.2023թ. N 1/01.3/646-2023 գրությամբ ներկայացված Հայաստանի Հանրապետության 2023 թվականի պետական բյուջեում վերաբաշխում, Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու և Հայաստանի Հանրապետության շրջակա միջավայրի նախարարությանը գումար հատկացնելու մասին» ՀՀ կառավարության որոշման նախագծի վերաբերյալ հայտնում ենք հետևյալը.
	

	Արարատյան դաշտի ջրային ռեսուրսների քանակի կտրուկ նվազման խնդրի կարգավորման նպատակով Նախագծով նախատեսվում է Կառավարության պահուստային ֆոնդից 68.9 մլն դրամ հատկացնել ՀՀ շրջակա միջավայրի նախարարությանը՝ Արարատյան դաշտի ապօրինի շահագործվող, ինքնաշատրվանող և բացասական մակարդակով թվով 29 հորերի լուծարման կամ կոնսերվացման աշխատանքների իրականացման նպատակով։ Այդ կապակցությամբ հայտնում ենք, որ Նախագծի հիմնավորման շրջանակներում բացահայտված չէ բյուջետային գործընթացից դուրս՝ առանց հրատապությունը և անկանխատեսելիությունը հիմնավորող գնահատականների պահուստային ֆոնդից գումար տրամադրելու անհրաժեշտությունը: Ընդ որում գումարի տրամադրման համար սահմանված կարգով հայտեր չեն ներկայացվել ինչպես 2023-2025թթ. ՄԺԾԾ, այնպես էլ 2023թ. բյուջետային գործընթացի շրջանակներում: Հետևաբար առաջարկում ենք հորերի լուծարման կամ կոնսերվացման աշխատանքների իրականացման նպատակով գումարի հատկացման հարցը քննարկել ՀՀ 2024-2026թթ. բյուջետային գործընթացի շրջանակներում՝ հաշվի առնելով ծախսային առաջնահերթությունները և հարկաբյուջետային սահմանափակումները:
	Չի ընդունվել

1. Արարատյան դաշտի խորքային հորերի լուծարման և/կամ կոնսերվացման աշխատանքների հրատապությունն առաջացել է՝ ելնելով Արարատյան դաշտի ստորերկրյա ջրային ռեսուրսների նվազման խնդիրներից։ Ըստ Շրջակա միջավայրի նախարարության «Հիդրոօդերևութաբանության և մոնիթորինգի կենտրոն» ՊՈԱԿ-ի 2010-2022 թվականների մոնիթորինգի տվյալների՝ Արարատյան դաշտի ճնշումային ջրերի գերօգտագործման արդյունքում (ձկնաբուծական և ոռոգման նպատակով բազմաթիվ հորատանցքերի հորատում) իջնում են ստորերկրյա ջրերի ճնշումները և մակարդակները, ավելի քան երկու անգամ պակասել է շատրվանող գոտու մակերեսը, բազմաթիվ հորատանցքեր դադարել են շատրվանել։ Անհետացել է Սև ջուր գետի ակունքում գտնվող և Զեյվա կոչվող աղբյուրները, որոնցից նախնիկում կատարվում էր ԱԷԿ-ի տեխնիկական հովացման աշխատանքները։ 
Հատկանշական է, որ ճնշումային ջրերի մակարդակի իջեցումն ուղեկցվում է դրանց ընդհանուր հանքայնացման և ընդհանուր կոշտության բարձրացմամբ, ինչը բերում է ստորերկրյա ջրերի որակական փոփոխությունների։  
Արարատյան դաշտում առկա են նաև չշահագործվող ինքնաշատրվող խորքային հորեր, որոնք առաջացնում են տարածքի ճահճացում և լճակներ։   
	2013-ից սկսվել են Արարատյան դաշտի խորքային հորերի լուծարման և կոնսերվացման, ինչպես նաև փականային ռեժիմի բերման  աշխատանքները, ինչը տվել էր դրական արդյունքներ և Արարատյան դաշտի ստորերկրյա ջրերի մակարդակները սկսել էին կայունանալ և որոշ հատվածներում բարձրանալ։  
	Սակայն սկսած 2018 թվականից ստորերկրյա ջրառի քանակների ավելացման հետ կապված ստորերկրյա ջրերի մակարդակը սկսել է կրկին իջնել։ Դատարանի որոշումներով բացվել են նախկինում փականներով փակված հորատանցքերը, վերագործակվել են նախկինում փակված ձկնաբուծական տնտեսություններ։  Դիտարկումները ցույց են տալիս, որ շարունակվում է ստորերկրյա ջրերի մակարդակների և ճնշումների իջեցումները։ 
	Հաշվի առնելով վերը նշվածը՝ Արարատյան դաշտի ստորերկրյա ջրային ռեսուրսների մակարդակների նվազեցման գործընթացը կանխելու համար,  անհրաժեշտ է շարունակաբար իրականացնել խորքային հորերի լուծարման և/կամ կոնսերվացման աշխատանքները։ 
2. Արարատյան դաշտի խորքային հորերի լուծարման և/կամ կոնսերվացման աշխատանքները չեն ներառվել 2023-2025թթ. ՄԺԾԾ և 2023թ. բյուջետային հայտերում, քանի որ Արարատյան դաշտի խորքային հորերի հաշվառման և տվյալների ամփոփման աշխատանքներն ավարտել են 2022 թվականին, միաժամանակ կառավարության 30․06․2022թ․ N1006-Ն որոշմամբ ընդունված «Արարատյան դաշտավայրի խորքային հորերի լուծարման և կոնսերվացման եղանակների ու պահանջվող միջոցների հաշվարկի վերանայում» միջոցառման իրականացման շրջանակներում, «Հայջրնախագիծ Ինստիտուտ» ՓԲԸ-ի կողմից վերանայված հաշվարկներն կազմվել և շրջակա միջավայրի նախարարությանն են հանձնվել 2022 թվականի դեկտեմբեր ամսին։ Ելնելով աշխատանքների հրատապությունից՝ անհրաժեշտություն է առաջացել պահանջնող գումարը հատկացել պահուստային ֆոնդից։      

	Ինչ վերաբերում է Նախագծին, ապա՝
1. Նախագծով նախատեսվում է թվով 29 հորերի լուծարման կամ կոնսերվացման աշխատանքների իրականացման նպատակով Կառավարության պահուստային ֆոնդից 68.9 մլն դրամ հատկացնել ՀՀ շրջակա միջավայրի նախարարությանը։ Մինչդեռ կից ներկայացված տեղեկատվության համաձայն, վերոնշյալ աշխատանքների իրականացման գումարը կազմում է 60.4 մլն դրամ, իսկ տեխնիկական հսկողության ծառայությունների արժեքը՝ 1.1 մլն դրամ:
Հաշվի առնելով նշվածը անհրաժեշտ է ներկայացնել Նախագծով պահանջվող գումարի համապատասխան հաշվարկ հիմնավորումները:
	Չի ընդունվել

Ներկայացված տեղեկատվությունը զուտ նախնական հաշվարկ է՝ տիպային նախահաշվի վրա կատարված և պարզ նկատելի է, որ բոլոր լուծարվող հորերի համար հաշվարկված է միևնույն թիվը՝ անկախ հորատանցքի խողովակի տրամագծից։ Սակայն, տիպային նախագծանախահաշվային փաստաթղթերից ակնհայտ է, որ դրանց համար հաշվարկները տարբեր են և լուծարման ծախսերն ուղղակիորեն պայմանավորված են ոչ միայն խողովակի տրամագծից, այլ նաև հորատանցքի խորությունից, ինչի վերաբերյալ առկա տեղեկատվությունը խիստ նախնական է, քանի որ տասնյակ տարիների ընթացքում այդ խողովակները քայքայվել են և խորքային հորերի ամենաստորին շերտերում տիրող իրավիճակն անհայտ է։ Հաշվի առնելով այս հանգամանքը, կապալի պայմանագրի գինը նախատեսված է «մինչև 67 828 000» ՀՀ դրամ և պայմանագրի 5․4 կետով նախատեսված է մեխանիզմ, ինչով կապալառուին վճարվելու փաստացի կատարված աշխատանքների դիմաց։

	2. Նկատի ունենալով, որ Նախագծի 4-րդ կետով առաջարկվում է կիրառել վերոնշյալ աշխատանքների համար ծախսված պետական միջոցները փաստացի սեփականատերերից գանձելու ուղղությամբ մեխանիզմ (որը կիրառվել է նախորդ տարիներին ևս (ՀՀ կառավարության 19.09.2019թ. N1257-Ն որոշում), առաջարկում ենք կից հիմնավորմամբ ներկայացնել նաև ՀՀ Արարատի և Արմավիրի մարզերում գոյություն ունեցող ապօրինի շահագործվող, ինքնաշատրվանող և բացասական մակարդակով հորերի լուծարման աշխատանքների համար նախորդ տարիներին ՀՀ պետական բյուջեներից հատկացված գումարների վերադարձից մուտքերի վերաբերյալ համապատասխան տեղեկատվություն:
	Ընդունվել է

ՀՀ Արարատի և Արմավիրի մարզերում ապօրինի շահագործվող, ինքնաշատրվանող և բացասական մակարդակով հորերի լուծարման աշխատանքների համար, որպես պետական բյուջեով ծախսված միջոցների փոխհատուցում՝  2020 թվականին գանձվել է 580.1 հազար դրամ, 2021 թվականին՝ 139.7 հազար դրամ, իսկ 2022 թվականին՝ 313.4 հազար դրամ։ 2022 թվականի ճշտված տարեկան ցուցանիշի (2,454.0 հազար դրամ) հետ շեղումը պայմանավորված է նրանով, որ  պետական բյուջեով ծախսված միջոցների փոխհատուցման գործերը գտնվում են ընդհանուր իրավասության դատարանում, անցել են պարզեցվածից հայցային վարույթի (դեռևս չկա վճիռ)։ Շրջակա միջավայրի նախարարությունն օրինական ուժի մեջ մտած դատական ակտի հիման վրա խնդրել է կատարողական թերթ, որը դատարանը ուղարկում է ԴԱՀԿ։

	1. Վարչապետի աշխատակազմ
	21.03.2023թ.
N  02/12.6/9381

		Իրավաբանական վարչություն

         Ներկայացված նախագծի նախաբանում հղում է կատարված «ՀՀ բյուջետային համակարգի մասին» ՀՀ օրենքի 19-րդ հոդվածի 3-րդ մասին և 23-րդ հոդվածի 3-րդ մասին, որը լիազորող նորմ է հանդիսանում «ՀՀ 2023 թվականի պետական բյուջեի մասին» օրենքում վերաբաշխում, ՀՀ կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ ու լրացումներ կատարելու և ՀՀ շրջակա միջավայրի  նախարարությանը գումար հատկացնելու համար: Մինչդեռ նախագծում առկա են մի շարք դրույթներ, մասնավորապես 3-րդ և 4-րդ կետերը, որոնց ընդունման համար նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է հաստատելու վերը նշված կետերը, ինչը հակասում է «Նորմատիվ իրավական ակտերի մասին» օրենքի 13-րդ հոդվածի 1-ին մասին, որի  համաձայն՝ ենթաօրենսդրական նորմատիվ իրավական ակտն ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է

Ներկայացվում է պարզաբանում։
Կառավարության, մասնավորապես պետական կառավարման համակարգի համապատասխան մարմնի լիազորությունն ուղղված է հատկացված գումարի ծախսելուն, որն իրենից ենթադրում է լայն և շարունաբար ընթացող գործընթաց, ինչպիսի լիազորության համար նախատեսված լիազորող նորմեր վկայակոչված են Նախագծի նախաբանում, իսկ թե ինչ եղանակով կամ մեթոդներով կիրականացվի այդ լիազորությունը, որոշում է Կառավարությունը՝ ի դեմս շրջակա միջավայրի նախարարության, որի համար կոնկրետ լիազորող նորմ չի պահանջվում վկայակոչել։


	Տարածքային զարգացման և շրջակա միջավայրի 
հարցերի վարչություն

Առաջարկում ենք նախագծի 4-րդ կետի 1-ին ենթակետի համար, այն է՝ «ձեռնարկել միջոցներ Հայաստանի Հանրապետության Արարատի և Արմավիրի մարզերում գոյություն ունեցող ապօրինի շահագործվող, ինքնաշատրվանող և բացասական մակարդակով հորերի լուծարման աշխատանքների համար ծախսված պետական միջոցները փաստացի սեփականատերերից գանձելու ուղղությամբ.»  նախատեսել ժամկետ, որի  չկատարման և/կամ չպահպանման դեպքում կարող է գործել նախագծի 4-րդ կետի 2-րդ ենթակետով նախատեսված կարգավորումը՝ հաշվի առնելով, որ նախագծով նախատեսված աշխատանքների համար ծախսված պետական միջոցները փաստացի սեփականատերերից գանձելու ուղղությամբ մեխանիզմը գործել է նաև նախկինում և նշված դեպքում սահմանված է եղել հստակ ժամկետ (ՀՀ կառավարության 19.09.2019թ. N1257-Ն որոշում):   
	

Ընդունվել է
Նախագծի 4-րդ կետի 1-ին ենթակետը լրամշակվել է, Հայաստանի Հանրապետության Արարատի և Արմավիրի մարզերում գոյություն ունեցող ապօրինի շահագործվող, ինքնաշատրվանող և բացասական մակարդակով հորերի լուծարման աշխատանքների համար ծախսված պետական միջոցները փաստացի սեփականատերերից գանձելու համար սահմանվել է երկու տարի ժամկետ։


	Ֆինանսատնտեսագիտական վարչություն

1. Արարատյան դաշտի ապօրինի շահագործվող, ինքնաշատրվանող և բացասական մակարդակով հորերի լուծարման կամ կոնսերվացման աշխատանքների իրականացման նպատակով նախագծով պահանջվող 68,928.0 հազ. դրամի հատկացումը նախատեսվում է կատարել ՀՀ կառավարության 2023թ պահուստային ֆոնդից: Այս առումով հարկ է առաջնորդվել Ֆինանսների նախարարության դիրքորոշմամբ:
2. 2023 թվականի մարտ ամսվա ընթացքում նախագծի՝ Կառավարության նիստի օրակարգում ներառվելու դեպքում, անհրաժեշտ է Նախագծի հավելվածներում նախատեսել նաև «Առաջին եռամսյակ»-ին վերաբերելի սյունակները:
3. Խմբագրական առումով առաջարկվում է ճշտել Նախագծի 1-ին կետում նշված հավելվածների համարակալումը՝ հաշվի առնելով, որ Նախագծի 3-րդ կետի 1-ին ենթակետով արդեն իսկ հաստատվում է 1-ին հավելվածը:
	
Ընդունվել է վերապահումով
1. Ֆինանսների նախարարության դիրքորոշման մասով  ներկայացվել է համապատասխան պարզաբանում։





2. Նախագծի հավելվածների համարակալումը շտկվել է՝ ըստ հավելվածների հերթականության։

